
Sa pagtatapos ng modyul na ito ang mga mag-aaral ay inaasahang
maunawaan ang mga hayop na maaaring alagaan sa bahay obakanteng lugar.
Ito ay naglalaman ng mga gawain tungkol sa kabutihang dulot ng pag-aalaga ng
hayop na may dalawang paa at pakpak o isda.Matutuhan mo rin angmga hayop
na akmang alagaan sa bahay o bakuran na maaring mapaglibangan o
mapagkakitaan.

Pagkatapos ng mga aralin, kayo ay inaasahang:

1. Naipapaliwanag ang kabutihang dulot ng pag-aalaga ng hayop na
may dalawang paa at pakpak o isda.

%2t Subukin

Panuto: Basahin ang bawat aytem. Bilugan lamang ang letra ng tamang sagot.

1. Anong bitamina ang maibibigay ng sariwang karne at itlog ng manok?
A. calcium B. protina C. carbohydrates D. minerals

2. Anong uri ng pato ang mainam pagkukuhanan ng itlog?
A. itik B. bibe C. pugo D. broiler

3. Kasiya-siya ang pag-aalaga ng isda sapagkat ito ay nakatatanggal ng

A. stress B. dumi C. gulo D. pera

4. Anong uri ng pato ang mahusay mapagkunan ng karne?
A. pato B. itik C. bibe D. broiler

S. ang katawagan sa pook na alagaan ng mga manok sa bukid.
A. fish pond B. dumalaga C. poultry D. manukan



Kabutihang Dulot ng Pag-aalaga ng Hayop na
May Dalawang Paa at Pakpak o Isda

Balikan

9 Kae”

palamuti- isang uri ng bagay na karaniwang ginagamit upang mas kaaya-aya
at maganda ang representasyon at maging matingkad ang isang lugar ,tao o
bagay.Ito rin ay tinatawag na pampaganda, dekorasyon.

libangan - isang gawaing nakakalibang na ginagawa ng mga tao upang
maaliw o para sa rekreasyon.

stress — isang uri ng karamdaman na kung saan nakaramdam tayo ng
pagkabalisa,takot,kaba,at pagkabigo.

Tuklasin

Ano-ano ang mga kabutihang dulot ng mga hayop na ito sa ating buhay?
Nakakatulong ba ang pag-aalaga ng mga hayop na ito sa atin?

Tunay na kasiya-siya at kapaki-pakinabang na gawain ang pag-
aalaga ng mga hayop tulad din ng paghahalaman. Ang pag-aalaga ng
mga hayop na may dalawang paa at pakpak at isda sa tahanan ay

maraming kabutihang naidudulot. Tulad ng pag-aalaga ng manok sa
likod bahay o kung may bakanteng lugar sa bakuran.

[to ay maaring gawing libangan o mapagkakakitaan kung labis sa
pangangailangan ng mag-anak.

Ang mga manok ay inaalagaan dahil sa kanilang karne at sariwang itlog
na sagana sa protina na makatutulong sa kalusugan ng mag-anak. Ang white
leghorn ay isang uri ng manok na mahusay alagaan kung nais magparami ng
itlog. Samantalang ang broiler naman ay kilala sa mga lahi ng manok na
inaalagaan upang patabain at mapagkunan ng karne. Nakukuha rin sa manok
ang mga lamang-loob tulad ng puso, balunbalunan,atay at isaw na makakain.
Gayundin ang mga paa at ulo.Mainam din gamiting pataba sa mga halamang
gulay at ornamental ang mga pinatuyong dumi ng manok. Ang mga balahibo
naman ng manok ay ginagamit bilang materyales sa paggawa ng pang-alis ng
alikabok at palamuti sa tahanan. Mahusay din gamitin ang mga balahibo ng
manok bilang palaman sa paggawa ng unan na maaring maipagbili na
makadaragdag bilang panustos sa mga pangangailangan ng mag-anak.



Ang pato ay isa ring magandang alagaan sa bahay o bakuran.
Kagaya ng manok, ito ay nagbibigay ng karne at itlog. Ang karne nito ay
nagbibigay ng protina na sustansyang kailangan ng ating katawan. May
dalawang uri ng pato: ang itik at bibe.

Mainam pagkuhanan ng itlog ang itik samantalang ang bibe naman
ay mahusay mapagkunan ng karne. Maari ding gamitin sa paggawa ng
mga palamuti sa bahay ang mga pinatuyong balahibo ng pato. Kumpara
sa manok, mas madaling alagaan ang pato. Nangingitlog sa loob lamang
ng 28 araw ang itik, samantalang ang bibe naman ay sa loob ng 33 araw.

Kawili-wili talaga ang pag-aalaga ng pugo dahil sa naidudulot
nitong itlog na nagtataglay ng maraming sustansya.lsa itong uri ng ibon
na may mabibilog na katawan,maiikling leeg at paa na walang balahibo
hanggang tuhod at matulin kung tumakbo sa lupa. Maikli ang mga
pakpak nito kaya hindi gaanong nakalilipad nang mataas. Ang karne ng
pugo ay mainam din panustos sa pangangailangan natin sa protina.



Ang pag-aalaga ng isda tulad ng tilapia,hito at iba pa ay isang
kawili-wiling libangan bukod sa nakalilibang ito ay nakatatanggal ng
stress.

Ang tilapia ang isang uri ng isda na madaling alagaan at masarap
kainin. Karaniwang pinalalaki ito sa mga palaisdaan sa likod-bahay.
Kung may anyong tubig tulad ng ilog, sapa at lawa na malapit sa inyong
pamayanan,maaaring alagaan ang tilapia rito. Kung labis ang dami ng
alagang tilapia maari itong ipagbili at makatulong sa kita ng mag-anak.

Pagyamanin

A. Panuto: Iguhit ang  kung ang pangungusap ay tama at ~ kung
mali.

1. Ang manok ay mainam alagaan dahil sa kanilang karne at
itlog na mayaman sa protina.

2. Ang broiler ay mahusay alagaan kung nais magparami ng
itlog.
3. Ang karne ng pugo ay mainam din panustos sa
pangangailangan natin sa Vitamin C.
4. Ang pag-aalaga ng isda tulad ng tilapia,hito at iba pa ay isang
kawili-wiling libangan dahil sa ito ay nakatatanggal ng
stress.

5. Maaaring gamiting sa paggawa ng mga palamuti sa bahay
ang mga pinatuyong balahibo ng pato.



B. Panuto: [sulat sa kahon ang mga kabutihang dulot ng pag-aalaga ng
mga hayop na may dalawang paa at pakpak o isda.

Manok

Pugo

Tilapia

Itik o bibe

ant Isaisip

Panuto: Kumpletuhin ang bawat pangungusap ng mga angkop na salita.

1. Ang manok ay mainam alagaan dahil

2. Ang mga itik at bibe ay kapaki-pakinabang alagaan dahil

3. Kasiya-siya ang pag-aalaga ng isda sapagkat

4. Ang mga bakanteng lugar sa bakuran, ay maaring alagaan ng iba’t -ibang
hayop na makatutulong upang magkaroon ng

5. May mabuting naidudulot ang pag-aalaga ng pugo sapagkat

Panuto: Gumuhit ng mga pakinabang na makukuha sa mga hayop na
may dalawang paa at pakpak o isda. Bigyan ng maikling paliwanag ang
inyong mga iginuhit.

Tayahin

Panuto: Basahin ang bawat aytem. Bilugan ang titik ng wastong sagot.

1.Tunay na kasiya-siya at kapaki-pakinabang na gawain ang pag-aalaga
ng mga hayop tulad din ng

A. paglalaba B. pamamalantsa C. paghahalaman D. pangingisda

2. Anong bitamina ang maibibigay ng sariwang karne at itlog ng manok?
A. calcium B. protina C. carbohydrates  D.minerals

3. Kasiya-siya ang pag-aalaga ng isda sapagkat ito ay nakatatanggal ng

A. pera B. dumi C. gulo D.stress



4. Anong uri ng manok ang mahusay alagaan kung nais magparami ng itlog?
A. broiler B. white leghorn C. cull D. itik

5.Anong uri ng manok ang kilala sa mga lahi ng manok na inaalagaan
upang patabain at mapagkunan ng karne?
A. broiler B. white leghorn C. cull D. itik

6.Ano ang mainam din gamiting pataba sa mga halamang gulay at
ornamental?

A. balahibo ng manok B. karne ng manok

C. pinatuyong dumi ng manok D. urea

7. Anong uri ng pato ang mainam pagkuhanan ng itlog?
A. itik B. bibe C. pugo D. cull

8. Bakit kawili-wili ang pag-aalaga ng pugo?
A. dahil sa masayahin ang mga ito
B. dahil sa marami itong karne
C. dahil sa maganda ang kulay nito
D. dahil sa naidudulot nitong itlog na nagtataglay ng maraming sustansiya

9. Anong uri ng pato ang mahusay mapagkunan ng karne?
A. pato B. itik C. bibe D. pugo

10. Ang mga bakanteng lugar sa bakuran ay maaaring pag-aalagaan ng
iba’t ibang hayop na makatutulong upang magkaroon ng
A. stress sa pamilya
B. ginhawa sa pamilya
C. libangan o mapagkakakitaan kung labis ang pangangailangan
ng mag- anak
D. solusyon sa problema

Karagdagang Gawain

Gumupit o gumuhit ng mga larawan ng mga hayop na may dalawang paa
at pakpak o isda na maaaring alagaan sa bahay o bakuran. Isulat ang mga
mabubuting naidudulot nito sa pamilya at pamayanan sa ilalim ng larawan.

PAGYAMANIN B

Maaaring iba-iba ang magiging sagot ng mga bata

TAYAHIN ISAGAWA

30 PUNTOS DESKRIPSIYON
. 3 Naiguhit ng maayos ang paki-
nabang ng mga hayop na may
dalawang paa at pakpak o isda
2 Naiguhit ang pakinabang ng mga
hayop na may dalawang paa at
pakpak o isda
Naiguhit ang pakinabang ng mga
hayop na may dalawang paa at
pakpak o isda
V) Hindi naiguhit ang pakinabang ng mga
Hayop na may dalawang paa at pakpak o
isda

Sanggunian

Kaalaman at Kasanayan Tungo sa
Kaunlaran 5, Batayang Aklat 83-85
Htpps:// 1filedownload.com
Youtube.Sir Jerome Pangan
Youtube. Ms. Au Bolocon

